नेपाल सरकार, मन्त्रिपरिषद्को निर्णय

२०७२ साल असार 29 गते मङ्गलबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. अर्थ मन्त्रालय– बजेट वक्तव्य तथा अर्थ सम्बन्धी विधेयकहरू व्यवस्थापिका-संसदको चालु बैठकमा पेश गर्ने ।  
2. अर्थ मन्त्रालय–  मूल्य अभिवृद्धि कर (सत्रौं संशोधन) नियमावली, २०72, अन्तःशुल्क (पन्ध्रौं संशोधन) नियमावली, २०72, भन्सार (छैठौं संशोधन) नियमावली, 2072 र आयकर (पाँचौं संशोधन) नियमावली, २०72 स्वीकृत गर्ने ।
3. उद्योग मन्त्रालय–  नेपाल औषधि लिमिटेडका कर्मचारीहरू 122 (एक सय बाइस) जनालाई स्वेच्छिक अवकाश दिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल असार २१ गते सोमबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
	1. 
	आर्थिक वर्ष २०7२।०7३ को लागि नेपाल सरकारको वार्षिक नीति कार्यक्रम स्वीकृत गर्ने ।

	2. 
	प्रधानमन्त्री तथा मन्त्रिपरिषद्को कार्यालय– संयुक्त राष्ट्रसंघीय मानव अधिकार समितिको विचार (Views) कार्यान्वयन गर्ने ।

	3. 
	प्रधानमन्त्री तथा मन्त्रिपरिषद्को कार्यालय – चिकित्सा शिक्षा सम्बन्धी नीति तर्जुमा उच्चस्तरीय कार्यदलको प्रतिवेदन विषयको  प्रस्ताव सामाजिक समितिमा छलफल गरी समितिको निर्णयबमोजिम गर्ने।

	4. 
	प्रधानमन्त्री तथा मन्त्रिपरिषद्को कार्यालय  – नेपाल ट्रष्टको नाममा सम्पत्ति कायम गर्ने ।  

	5. 
	प्रधानमन्त्री तथा मन्त्रिपरिषद्को कार्यालय–  सार्वजनिक खरिद (पहिलो संशोधन) ऐन, २०७२ को विधेयक व्यवस्थापिका संसदमा पेश गर्न स्वीकृति प्रदान गर्ने ।  

	6. 
	अर्थ मन्त्रालय–आगामी १३-१६ जुलाई २०१५ सम्म इथियोपियाको अदिसअवावामा आयोजना हुने विकासका लागि वित्त परिचालन सम्बन्धी तेस्रो अन्तर्राष्ट्रिय सम्मेलनमा राष्ट्रिय योजना आयोगका मा.सदस्य स्वर्णिम वाग्लेको नेतृत्वमा निम्नानुसार चार सदस्यीय प्रतिनिधि मण्डल सहभागी हुनेः
1. राष्ट्रिय योजना आयोगका मा.सदस्य स्वर्णिम वाग्ले 
2. प्रधानमन्त्री तथा मन्त्रिपरिषद्को कार्यालयका सचिव प्रेमकुमार राई 
3. अर्थ र परराष्ट्र मन्त्रालयका प्रतिनिधि एक/एक जना 
4. प्रतिनिधि, संयुक्त राष्ट्र संघको लागि स्थायी प्रतिनिधि 
· प्रतिनिधिमण्डलका लागि आयोजकले खर्च नव्यहोर्ने अवस्थामा वीलबमोजिमको होटलखर्च र भ्रमण खर्च नियमावली, २०६४ बमोजिमको अन्य खर्च नेपाल सरकारले उपलब्ध गराउने। 

	7. 
	उद्योग मन्त्रालय– आगामी आ.व.देखि विद्युत महशुल छुटको सट्टामा जुट उद्योगको दिगो प्रवर्धनसम्बन्धी कार्यक्रम बनाउने गरी यस आ.व.का लागि मात्र जुट उद्योगलाई विद्युत महशुल छुट दिने। 

	8. 
	ऊर्जा मन्त्रालय– बुढीगण्डकी जलविद्युत आयोजना विकास समितिको रिक्त कार्यकारी निर्देशकमा सु.ई. श्री गोपाल बस्नेतलाई प्रत्येक वर्ष ऊर्जा मन्त्रालयले सामान्य प्रशासन मन्त्रालयको सहमति लिने गरी चार वर्षको लागि कामकाज गर्न खटाउने । ऊर्जा मन्त्रालयले निज कार्यकारी निर्देशकसँग कार्य सम्पादन सम्झौता गर्ने ।

	9. 
	कृषि विकास मन्त्रालय– यस पटकका लागि भारतीय उत्पादनको रसायनिक मल Government to Government प्रावधानअन्तर्गत (भारत सरकारमार्फत) ग्लोबल टेण्डरबाट प्राप्त दररेटभन्दा किफायती हुने गरी २० हजार मेट्रिक टन डि.ए.पी. रसायनिक मल तत्काल खरिद गर्न सैद्धान्तिक स्वीकृति दिने।

	10. 
	गृह मन्त्रालय– प्रहरी अतिरिक्त महानिरीक्षक विरेन्द्र बाबु श्रेष्ठलार्इ हार्इटी र सुडानको डार्फर निरीक्षण भ्रमणमा जान स्वीकृति दिने ।

	11. 
	परराष्ट्र मन्त्रालय  – आइन्दा सम्बन्धित मन्त्रालयबाट लेखिआएमा परराष्ट्र मन्त्रालयको सिफारिसमा महालेखा नियन्त्रक कार्यालयले भुक्तानी गर्ने गरी यस पटकका लागि सार्क सचिवालय, सार्क क्षेत्रीय केन्द्रहरु तथा सार्क अन्तर्गतका एजेन्सीहरूलाई नेपालको तर्फबाट बुझाउनु पर्ने शुल्क/रकम भुक्तानी गर्ने ।

	12. 
	भूमिसुधार तथा व्यवस्था मन्त्रालय – रुपन्देही जिल्ला हाल बुटवल उपमहानगरपालिका र सैनामैना नगरपालिका अन्तरगत बहाल विटौरी, कोदाले र आँकडा लगत बमोजिम बसोबास गरेका व्यक्ति वा परिवारको नाममा जग्गा दर्ता सम्बन्धी समिति गठन आदेश, २०७२ स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।

	13. 
	भूमिसुधार तथा व्यवस्था मन्त्रालय – सुर्खेत जिल्ला, साविक कोटमाझखर्क गाउँ विकास समितिको हाल भेरीगंगा नगरपालिका र मेहलकुना, सहारे एवं धारापानी गाउँ विकास समिति अन्तरगतको जग्गा दर्ता समिति गठन आदेश, २०७२ स्वीकृत गर्ने विषयको  प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।

	14. 
	भौतिक पूर्वाधार तथा यातायात मन्त्रालय – जग्गा विक्रिवितरण गर्न नपाउने र खुला ठाउँकोरुपमा राख्ने गरी विघटित नेपाल यातायात संस्थानको नाउँमा रहेको जग्गा वीरगञ्ज उपमहानगरपालिकालाई रजिष्ट्रेशन पास गरी दिन अख्तियारी प्रदान गर्ने । 

	15. 
	भौतिक पूर्वाधार तथा यातायात मन्त्रालय– नेपालगंज-कोहलपुर सडक (ठेक्का.नं. STEP/ICB/NK-01) को भेरिएशन आदेश स्वीकृत गर्ने ।

	16. 
	महिला बालबालिका तथा समाज कल्याण मन्त्रालय– थाईल्याण्डको बैंककमा हुने Exposure Visit मा  राष्ट्रिय महिला आयोगका अध्यक्ष श्री शेष चांदतारा तथा सदस्यहरु श्री उर्मिला विश्वकर्मा र  श्री धनेश्वरी कुमारी चौधरीको सहभागिता हुन स्वीकृति दिने ।

	17. 
	वन तथा भू-संरक्षण मन्त्रालय– South Asia Wildlife Enforcement Network (SAWEN) को विधान अनुमोदनका लागि व्यवस्थापिका-संसदमा पेश गर्न स्वीकृति दिने ।

	18. 
	वन तथा भू-संरक्षण मन्त्रालय– सार्दीखोला जलविद्युत आयोजनाको लागि अन्नपूर्ण संरक्षण क्षेत्रभित्रको सरकारी वन क्षेत्रको जग्गा प्रयोग गर्न स्वीकृती दिने ।

	19. 
	वन तथा भू-संरक्षण मन्त्रालय– सङ्कटापन्न वन्यजन्तु तथा वनस्पतिको अन्तर्राष्ट्रिय व्यापारलाई नियमन तथा नियन्त्रण गर्न वनेको विधेयक व्यवस्थापिका संसदमा पेश गर्न स्वीकृत दिने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 

	20. 
	शान्ति तथा पुनर्निर्माण मन्त्रालय– शान्ति कोष (सञ्चालन) (दोस्रो संशोधन) नियमावली, २०७२ स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।

	21. 
	शिक्षा मन्त्रालय– प्राविधिक शिक्षा  तथा  व्यावसायिक तालीम परिषद् (तेस्रो) संशोधन नियमावली, २०७२ स्वीकृत गर्ने ।

	22. 
	शिक्षा मन्त्रालय– शिक्षक सेवा आयोगको रिक्त सदस्य पदमा श्री ज्ञानी यादवलाई नियुक्ति गर्ने । 

	23. 
	श्रम तथा रोजगार मन्त्रालय– रोजगार अनुमती प्रणालीअन्तर्गत नेपाली कामदार गणतन्त्र कोरिया पठाउने Memorandum of Understanding between the Ministry of Labor and Employment of Government of Nepal and the Ministry of Employment and Labor of the Republic of Korea on the Sending and Receiving of Workers under the  Employment Permit System (समझदारीपत्र) स्वीकृत गर्ने ।उल्लिखित समझदारीपत्रमा नेपाल सरकारको तर्फबाट माननीय श्रम तथा रोजगार राज्य मन्त्रीलाई सामान्य परिमार्जन र सम्पादन गर्दा कामदारको सुरक्षा र मुलुकको हित प्रवर्धन हुने गरी गर्ने अधिकारसहित हस्ताक्षर गर्ने अख्तियारी प्रदान गर्ने ।

	24. 
	श्रम तथा रोजगार मन्त्रालय– वैदेशिक रोजगार न्यायाधिकरणका अध्यक्षको ईटाली भ्रमणबापतको पकेट खर्च उपलब्ध गराउने।

	25. 
	संस्कृति, पर्यटन तथा नागरिक उड्डयन मन्त्रालय– नेपाल वायुसेवा निगममा अध्यक्षमा संस्कृति, पर्यटन तथा नागरिक उड्डयन मन्त्रालयका सचिवलाई नियुक्ति गर्ने ।

	26. 
	सङ्घीय मामिला तथा स्थानीय विकास मन्त्रालय– वीरेन्द्र सभागृह र अतिथिगृह जग्गा सहित विराटनगर उपमहानगरपालिकालाई निःशुल्क रुपमा हस्तान्तण गरी श्रेस्ता कायम गर्ने ।

	27. 
	सङ्घीय मामिला तथा स्थानीय विकास मन्त्रालय– स्थानीय निकाय आर्थिक प्रशासन (पहिलो संशोधन) नियमावली, २०७२  स्वीकृत गर्ने ।

	28. 
	सहरकारी तथा गरिबी निवारण मन्त्रालय– गरिब घरपरिवारको प्रारम्भिक सूची सार्वजनिक गरी गुनासो सुनुवाई गर्ने । 

	29. 
	सहरी विकास मन्त्रालय– सहिद पार्कको नाम संशोधन गरी प्रजातन्त्र सेनानी देव नारायण यादव सहिद स्मृति पार्क नामकरण गर्ने विषयको निर्णय  सम्बन्धित गाउँ विकास समितिले गर्ने ।

	30. 
	सहरी विकास मन्त्रालय– एकीकृत आवास निर्माण नभएसम्मका लागि सर्वोच्च अदालतका माननीय न्यायाधीशहरुलाई प्रति महिना रु. ४०,०००।–  (अक्षरेपी चालीस हजार रुपैयाँ) सम्मको घरभाडा वापतको रकम उपलब्ध गराई आवासको व्यवस्था गर्ने ।

	31. 
	सामान्य प्रशासन मन्त्रालय– उपसचिव श्री नवराज चौलागाईंको परिवारलाई थप आर्थिक सहायता उपलब्ध गराउने ।

	32. 
	सामान्य प्रशासन मन्त्रालय– सहसचिव श्री विनोद प्रसाद आचार्य र श्री सुरेश अधिकारीलाई परराष्ट्र मन्त्रालय अन्तर्गत रिक्त पदमा सरुवा गर्ने ।

	33. 
	सूचना तथा सञ्चार मन्त्रालय– Asia-Pasific Ultra-Broadband Forum मा सूचना तथा सञ्चार मन्त्रीले भाग लिने ।

	34. 
	स्वास्थ्य तथा जनसङ्ख्या मन्त्रालय– मनमोहन अधिकारी स्वास्थ्य विज्ञान प्रतिष्ठान स्थापना गर्ने विषयमा चिकित्सा शिक्षासम्बन्धी राष्ट्रिय नीति तर्जुमा उच्चस्तरीय कार्यदलको प्रतिवेदन, २०७२ लाईसमेत ध्यानमा राखी विधेयक तर्जुमा गर्न सैद्धान्तिक स्वीकृति दिने ।

	35. 
	स्वास्थ्य तथा जनसङ्ख्या मन्त्रालय– ९६ वटा औषधिहरु अधिकतम खुद्रा मूल्य तोक्ने । मूल्यसूची अनिवार्य राख्ने, सर्वसाधारणको जानकारीका लागि प्रचार प्रसार गर्ने र अनुगमन गर्ने व्यवस्था स्वास्थ्य तथा जनसङ्ख्या मन्त्रालयले मिलाउने। 

	36. 
	स्वास्थ्य तथा जनसङ्ख्या मन्त्रालय– नेपाल स्वास्थ्य सेवा, एघारौं तह (प्रा.) प्रमुख कन्सल्टेण्ट साइक्याट्रिष्ट पदमा डा. अनन्त प्रसाद अधिकारी, प्रमुख कन्सल्टेण्ट एनेस्थेसियोलोजिष्ट पदमा डा. रेशम बहादुर राना र डा. रोहिणी सिग्देल एवं प्रमुख कन्सल्टेण्ट मेडिकल जनरलिष्ट पदमा डा. श्रीराम तिवारी, प्रमुख कन्सल्टेण्ट अर्थोपेडिक सर्जन पदमा डा. श्रीकृष्ण गिरी र प्रमुख कन्सल्टेण्ट रेडियोलोजिष्ट पदमा डा. सरोज शर्मालार्इलार्इ नियुक्ति गरी स्वास्थ्य तथा जनसङ्ख्या मन्त्रालय वा अन्तर्गत पदस्थापन  गर्ने ।

	37. 
	स्वास्थ्य तथा जनसङ्ख्या मन्त्रालय– श्री शेर बहादुर खवाससमेतलाई आर्थिक सहायता उपलब्ध गराउने ।

	38. 
	श्रम तथा रोजगार मन्त्रालयमा कार्यरत राजपत्राङ्कित विशिष्ट श्रेणीका सचिव श्री भोलाप्रसाद सिवाकोटीले यही 207२ साल असार 2४ गतेदेखि नेपाल सरकारको निजामती सेवाबाट अनिवार्य अवकाश प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल असार १५ गते मंगलबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
	1. 
	सहरी विकास मन्त्रालय– अत्यन्त जोखिम युक्त भूकम्प प्रभावित क्षेत्रका वासिन्दालाई सुरक्षित स्थानमा स्थानान्तरण गरी अस्थायी आवासको व्यवस्था गर्ने ।

	2. 
	नेपालको बाँके जिल्लाको केही भू-भाग डुबानमा पर्नेगरी भारतीय पक्षबाट भइरहेको सडक निर्माणबाट परेको असर सम्बन्धमा देहायबमोजिम गर्नेः
(1) बाँके जिल्लामा नेपाल-भारत सीमा नजिक रुपैडिया मुन्सी पूर्व ग्राम श्रीनगरदेखि समतलिया BOP भू-भाग खण्डमा भारतीय पक्षबाट भइरहेको सडक निर्माणबाट बाँके जिल्लाका केही क्षेत्रहरू डुबानमा परेको सम्बन्धमा नेपालको भू-भाग डुबानमा पर्ने गरी सो निर्माण कार्य नगर्न भारत सरकारलाई अनुरोध गर्ने ।  
(2) गत २०१४ जुलाई १९ मा बाँकेका तत्कालिन प्रमुख जिल्ला अधिकारी श्री जीवनप्रसाद वली र भारतीय अधिकारी मुख्य अभियन्ता श्री एस.पी. सक्सेनाबीच नेपाल भारत सीमासम्बन्धी बैठक बसी सोही सिलसिलामा २०१४ जुलाई २३ मा  नेपाल-भारत संयुक्त सीमा निरीक्षणको क्रममा नेपाल-भारत सीमा नजिक रुपैडिया मुन्सी पूर्व ग्राम श्रीनगरदेखि समतलिया BOP भू-भाग खण्डमा भारतीय पक्षबाट भइरहेको सडक निर्माणबाट नेपाली भू-भागतर्फ पर्ने असरका सम्बन्धमा पर्याप्त सावधानी नअपनाई पदीय दायित्व जिम्मेवारीपूर्वक पूरा नगरेको देखिँदा बाँके जिल्लाका तत्कालिन प्रमुख जिल्ला अधिकारी श्री जीवनप्रसाद वलीसमेतको संयुक्त निरीक्षण टोलीले निरीक्षण गर्दा उक्त निर्माणाधिन मार्गबाट नेपालको भू-भागमा पर्ने असरका विषयमा ध्यान नदिइ अधिकारप्राप्त अधिकारीको हैसियत प्राप्त नभएको अवस्थामा निरीक्षण प्रतिवेदनमा नेपाललाई निर्माणाधिन मार्गबाट असर नपुग्ने व्यहोरा उल्लेख गरी हस्ताक्षर गरेको तर हालैको वर्षातबाट उक्त संरचनाका कारण नेपालतर्फको भू-भाग डुबानमा परेको हुँदा यसरी गम्भीर लापरवाही गरी पदीय जिम्मेवारी निर्वाह नगर्ने डिभिजन सडक कार्यालय बाँकेका तत्कालिन डिभिजन प्रमुख श्री मनोज श्रेष्ठ र नेपालगञ्ज नगरपालिकाका तत्कालिन कार्यकारी अधिकृत श्री लोकबहादुर सुनारलाई निजामती सेवा ऐन, २०४९ बमोजिम विभागीय कारवाही गर्न सामान्य प्रशासन मन्त्रालयमा लेखी पठाउने ।  


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल असार 14 गते सोमबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
	1. 
	प्रधानमन्त्री तथा मन्त्रिपरिषद्को कार्यालय– नेपाल नागरिकता ऐन, २०६३ को दफा १८ बमोजिम प्राप्त हुन आएको निवेदनमा निवेदकको माग बमोजिम नागरिकता बदर गर्न नमिलि जिल्ला प्रशासन कार्यालय, कैलालीको मिति २०७०।९।२३ को निर्णय सदर हुने ।

	2. 
	प्रधानमन्त्री तथा मन्त्रिपरिषद्को कार्यालय– थाइल्याण्डको बैङ्ककमा सञ्चालन भएको Ministerial Segment विषयक कार्यक्रममा राष्ट्रिय योजना आयोगका माननीय सदस्य डा.स्वर्णिम वाग्ले सहभागी भएको भ्रमण समर्थन गर्ने ।   

	3. 
	अर्थ मन्त्रालय– नेपाल पुनर्बीमा कम्पनी लिमिटेडमा शेयर लगानी थप गर्ने विषयको प्रस्तावमा लेखिएबमोजिम गर्ने ।

	4. 
	अर्थ मन्त्रालय– एशियाली पूर्वाधार लगानी बैंक (ए.आई.आई.बी.) को विधान Articles of Agreement of the AIIB (AOA) मा हस्ताक्षर गर्न अर्थ मन्त्रीलाई चीनको राजधानी बेइजिङ्ग भ्रमण समर्थन गरी अरू प्रस्तावमा लेखिएबमोजिम गर्ने ।

	5. 
	उद्योग मन्त्रालय– नेपाल सरकार र केयर्न इनर्जी, पि.एल.सी., यू.के. का सहायक कम्पनीहरूबीच पेट्रोलियम सम्झौता सम्बन्धित दायित्वका सन्दर्भमा उत्पन्न विवाद वार्ताका माध्यमवाट समाधानका लागि अधिकार सम्पन्न प्रतिनिधि मण्डलले गरेको सहमतिय सम्झौता अनुमोदन गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 

	6. 
	उद्योग मन्त्रालय– नेपाल व्यवसाय मञ्च (पहिलो संशोधन)(गठन) आदेश, २०७२ लाई स्वीकृत गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने।

	7. 
	पञ्चेश्वर विकास प्राधिकरणको कार्यकारी निर्देशक (प्रशासन) पदमा काज खटाउने विषयको उर्जा मन्त्रालयको नं. ४/५-०७२/३/८ को प्रस्ताव – प्रत्येक वर्ष उर्जा मन्त्रालयले सामान्य प्रशासन मन्त्रालयको सहमति लिने गरी ३ वर्षको लागि काम काज गर्न खटाउने गरी अरू प्रस्तावमा लेखिएबमोजिम गर्ने ।

	8. 
	कृषि विकास मन्त्रालय– दुग्ध विकास संस्थानका संचालक समितिका सदस्य श्री खिम बहादुर थापालाई २ वर्षका लागि उक्त संस्थानको संचालक समितिको अध्यक्ष तोक्ने ।

	9. 
	गृह मन्त्रालय– मो.हनिफ नाउको नागरिकताको प्रमाणपत्र रद्द गर्ने ।

	10. 
	परराष्ट्र मन्त्रालय –राहदानी उत्पादन तथा वितरणको निरन्तरताको लागि अन्तरिम व्यवस्था गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने। 

	11. 
	परराष्ट्र मन्त्रालय– सिंगापुरका पूर्व प्रधानमन्त्री ली क्वान यू  (Lee Kuan Yew) को देहवसानमा श्रद्धाञ्जली अर्पण गर्न गएको नेपाली प्रतिनिधिमण्डलको समर्थन तथा सो भ्रमणको क्रममा भएको खर्च निकासा गर्ने ।

	12. 
	रक्षा मन्त्रालय– पाइलट उपरथी श्री शतिस विक्रम शाहलाई मित्रराष्ट्र थाईल्याण्डको Thai Airways International Public Company Limited Bangkok मा सञ्चालन हुने Simulator तालिममा सहभागी हुन पठाउने ।

	13. 
	वन तथा भू–संरक्षण मन्त्रालय– शुक्लाफाँटा वन्यजन्तु आरक्ष क्षेत्र र झापा जिल्लाको सामुदायिक वनहरुमा भित्र हावाहुरीले ढलेका रुखहरु श्रावण १५ गते भित्र संकलन गर्न अनुमति दिने ।

	14. 
	वन तथा भू–संरक्षण मन्त्रालय– Regional Knowledge Exchange on National  REDD+Strategies and Action Plans को क्षेत्रीय बैठकमा सचिवले भाग लिने ।

	15. 
	वन तथा भू–संरक्षण मन्त्रालय– वन तथा भू संरक्षण मन्त्रालयबाट मिति २०७२।३।१ देखि सेवा निवृत्त भएका सह सचिव श्री भरत प्रसाद पुडासैनीलाई क्यान्सर रोगको उपचारका लागि आर्थिक सहायता रु ३ लाख उपलव्ध गराउने ।

	16. 
	विज्ञान, प्रविधि तथा वातावरण मन्त्रालय– मन्त्रिपरिषद्‍को २०७१/१२/२६ को बैठकबाट अब आइन्दा शासकीय तथा आर्थिक सुधारको तत्कालीन कार्ययोजना, 2069 विपरित प्रस्ताव पेश नगर्ने निर्णय भएकोमा सो विपरित विदेश भ्रमण सम्पन्न गरिसकेपछि प्रस्ताव पेश गरेको देखिँदा विज्ञान, प्रविधि तथा वातावरण मन्त्रालयका सचिव कृष्णचन्द्र पौडेललाई ध्यानाकर्षण गराउँदै यसपटकका लागि First Forum on China South Asia Technology Transfer and Collaborative Innovation विषयको भ्रमण समर्थन गर्ने ।

	17. 
	शिक्षा मन्त्रालय– कोरियाको बुसानमा आयोजना हुने “The 5th Minister of Youth World Forum” मा भाग लिन माननीय शिक्षामन्त्री चित्रलेखा यादवलाई पठाउने ।

	18. 
	शिक्षा मन्त्रालय– Oslo Summit on Education for Development मा भाग लिन शिक्षा सचिव श्री विश्वप्रकाश पण्डितलाई पठाउने ।

	19. 
	सामान्य प्रशासन मन्त्रालय– भूकम्प प्रभावित क्षेत्रमा खटिने टोलीको संक्षिप्त कार्यविधि, २०७२ को दफा ५ को खण्ड (घ) पछि देहायको खण्ड (ङ ) थप गर्ने ।
(ङ) भूकम्प प्रभावित जिल्लामा राहत ढुवानी, वितरण, विपद व्यवस्थापन योजना तर्जुमा, विपदबाट भएको क्षतिको विवरण सङ्कलन एवंतथ्याङ्क प्रशोधनको कार्यमा खटिने निजामती कर्मचारीलाई समेत खण्ड (घ) बमोजिम नै दैनिक तथा भ्रमण भत्ता एकमुष्ट रुपमा कार्यरत निकायबाट उपलव्ध  गराउने ।

	20. 
	सूचना तथा सञ्चार मन्त्रालय– विश्व हुलाक संघ (UPU) लाई शुल्क भुक्तानी गर्ने ।

	21. 
	सूचना तथा सञ्चार मन्त्रालय– राष्ट्रिय सूचना आयोगका आयुक्त तथा कर्मचारीहरू (Exposure Visit) को भ्रमण समर्थन गर्ने ।

	22. 
	1) स्वास्थ्य तथा जनसङ्ख्या मन्त्रालय– एकनाथ रानाभाटालाई औषधोपचार खर्च उपलब्ध गराउने ।
2) स्वास्थ्य तथा जनसङ्ख्या मन्त्रालय– देहायबमोजिम गर्ने गरी कमल कर्किदली परियारसमेतलाई औषधोपचार खर्च उपलब्ध गराउने ।  
1) औषधि उपचार थप आर्थिक सहायता उपलब्ध गराउने सम्बन्धमा नागरिक राहत, क्षतिपूर्ति तथा आर्थिक सहायतासम्बन्धी कार्यविधि, २०६६ र विपन्न नागरिक औषधि उपचार कोष निर्देशिका, २०७० समेतका आधारमा औषधि उपचारबापत आर्थिक सहायता उपलब्ध गराउने व्यवस्था स्वास्थ्य तथा जनसङ्ख्या मन्त्रालयले मिलाउने । 
2) औषधि उपचारबापत आर्थिक सहायताका लागि सम्माननीय प्रधानमन्त्रीसमक्ष प्राप्त हुन आएका निवेदन र माननीय मन्त्रीहरूमार्फत मन्त्रिपरिषद्‍को बैठकमा प्रस्तुत हुन आएका राधा थुलुङ (नवराज थुलुङ) समेत २२ जना, ज्ञानबहादुर परियारसमेत ६१ जना, मा. तप्तबहादुर विष्टसमेत ३० जना र प्रधानमन्त्रीको निजी सचिवालयबाट प्राप्त डा. केशवराज शर्मासमेत १० जनाको निवेदनका सम्बन्धमा अर्थ, गृह र स्वास्थ्य तथा जनसङ्ख्या मन्त्रालयका सचिवहरूले अध्ययन गरी प्रचलित कार्यविधिको अधिनमा रही प्रति विरामी एक लाख रुपैयाँ ननाघ्ने गरी स्वास्थ्य तथा जनसङ्ख्या मन्त्रालयबाटै औषधी उपचार खर्च उपलब्ध गराउने ।
3) माननीय मेघराज नेपाली (निषाद) को उपचारका क्रममा खर्च भएको वीलबमोजिमको रकम उपलब्ध गराउने । 


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

